
 1

 
 
 
 
 
 
 

 
Nuuk, 17. december 2013 

 
 
Inatsisartut Suleriaasianni § 37 naapertorlugu Naalakkersuisunut imaattunik apeqquteqar-
punga. 
(Inatsisartuni ilaasortaq Juliane Henningsen, Inuit Ataqatigiit) 
 
Apeqqutit: 
 

1. Inoqarfinni  kigutilerisunik  aalajangersimasumik  atorfeqarfiunngitsuni  kigusiartarneq  pillugu 

Naalakkersuisut pitsanngorsaataasinnaasunik suliniuteqarniarlutik pilersaaruteqarpat? 

2. Naalakkersuisut pilersaarnerlutik, inoqarfinni avinngarusimasuni kigusiarniarlutik angalasaria‐

qartartunut akiliussisalernissaminnut? 

3. Inoqarfinni kigutilerisunik atorfeqartoqanngiffiusuni ullumikkut,  inoqarfiit qassit ukiormanna 

tikinneqanngitsoorpat sumiippallu? 

4. Nuna tamakkerlugu kigutilerisoqarniarneq qanoq inissisimava? 

5. Nuna tamakkerlugu kigutaasiortut suliassaminnik agguataarisarnerat qanoq ippa? 

Tunngavilersuut: 
 
Naluneqanngilaq kigutit peqqissuunissaat nuna tamakkerlugu anguniagaasoq. Aammali taa-
ma naluneqanngitsigaaq avinngarusimasuni najugallit tassaasut kigusiarnissaminnut periar-
fissalunnerpaajusut. Anguniagaasariaqarpoq taakku innuttaaqativut periarfissagissaarneru-
nissaat. Ilumoorsinnaanngilarmi, allaat inoqarfinni avinngarusimasuni kigutilerisoqanngit-
suni najugallit namminneq akilikkaminnik illoqarfimmut qaninnermut kigusiartariaqar-
tarmata. Isumanni kigutileritinneq tassaavoq peqqinnissaqarfiup suliaanut allanut tamanut 
assersuunneqarsinnaasoq, tamatumanilu isumaqarpunga innuttaasut avinngarusimasuni 
najugallit ullumikkornit periarfissagissaarnerusariaqartut. Taamaattumik Naalakkersuisunut 
apeqquteqaatigaara, maleruagassat maannamut atuuttut allanngortinneqalersaarnersut? 
Tamanna Aningaasaqarnermut Naalakkersuisumut apersuinermi ujartorneqarmat taas-
sumalu akissuteqarnermini misissorniarlugu neriorsuutiginikuummagu. 
 

 
 


